
Aki Nkumundjeyi adyakaka banto aki oso la mpela 
end'enene, Noa la diyotshi dinandi baolaya diyota nda 
baisho banda Ayadiako.
"Nda yimedya Noa aolepholama m'ele Nkumundjeyi inda 
baoi batophoyaka;akiandi wokaka bophodu andi aolaanga 
wato bonda lodu inda disuka diyotshi dinandi.Nda djoi diko 
and'aolumba ashi motshi boloko, ko andi o menge aoyala 
bokitshwa bond'aoi band'onanwa nd'iyedi inda yimedya. 

(Ebelo 11:7)

Iyo baolimedya wephodi bonda Nkumundjeyi djoi inda 
elombolelo elasa diyaka na motshi. Baolambodya baoi 
banandi, ko iyo baolika. "Ko boiko bophoyadi la yimedya 
apheyi yoshashadya; djoi inda diyadi la bonto ondoyaka ele 
Nkumundjeyi yimedya mbo, And'ayadiako, la and'ayadi 
bophuti bonda baiko bayadi yoasaka." 

 (Ebelo 11:6)

Dilaka inda lomo londa diiyo.
"Nsholokotela baoi ane inda inyo yeya mbo, Isho ane 
tombimedya dina inda Bond'ona Nkumundjeyi toyadi la 
lomo londa diiyo." (1 Joani 5:13)

Nkumu Yeso osangaki ayandi:
"Soosolo, soosolo, nsholosangela mbo, bondoka djoi inami, 
bonimedya bone bononsokolaki,ayadi la lomo londa diiyo, 
andi aphongotshwa nda etenelo enda beloko, aye andi 
aoleka ma bewedi, aolotshwa nda lomo."

(Joani 5:24)
"Djoi inda we Nkumu w'oyadi bolotshi, we yimedyaka 
diphophya baoi ban'embe; w'oyadi la diyota phala ele baiko 
bya bayadi dikoondaka." (Nyembo 86:5)

Dilaka dina Nkumu Yeso ele banto banandi.
"Betema beninyo betodialengaki; inyo lolimedya 
Nkumundjeyi, limedyaka o l'emi. Nda lodu londa Apha 
yilamelo eusa ilako; lako nde shiko tshika ndolosangela. 
Nshokenda diyolophongela etetenyi. Ko nkina ndokokenda 
diyolophongela etetenyi, ndokuta yuta diyolokolola el'emi 
ina inyo diyala mpene eyad'emi."

"Lophongaka mbo, betema beninyo betodialengaki,
betokaki bophodu." (Joani 14:1-3; 27)

Dilaka dina Nkumundjeyi ele baiko baokinda elo.
"Ayadiako aokoyala yishamelo enda baiko baokinda elo; …
ko baiko baoleya dina dindawe baokekama ele we."
"Ondetaka nda wina bonda loshilingi; ndokokotshungola la 
w'okontombola." (Lwembo 9:9-10; 50:15)

Nkumu Yeso osangaki ayandi:
"Diyota dinami diokoka ele we, djoi ina mpamba enami 
dikokyamaka nd'iyodu."
"Emi mpongolotshika botshwako, mpongoludwa 
botshwako." Sheko isho yeyaka disanga sosolo mbo, 
"Nkumu ayadi bontanyi bonami, mpongoka bophodu, 
bont'okono aokonkelel'ombe."

 (2 Koreto 12:9. Ebelo 13:5-6)

Dilaka dina Nkumu Yeso ele baiko bale la bodito 
nd'etema.
"Loyakaka el'emi, inyo baumela baolemba, batodya bedito 
ben'enene, ko emi ndokolokaya yutsha. Lokolaka ekopho 
enami, lekaka baoi m'el'emi. Ndjoi in'emi ndjadi la 
etshukumadi la diyakitedya nd'otema, ko inyo lokoyala la 
yutsha nd'etema beninyo. Djoi inda ekopho enami lako 
boolo, la boshikwa bonami bole isasadi."

 (Mateu 11:28,29)

"Emi mpongusha diiyo bonto
ondoyaka el'emi." (Joani 6:37)

 
Ngulu eki nemba enda dilaka dina Nkumundjeyi ele Noa
o la ele djomba bya diyadi la lomo na motshi.
Nkumundjeyi osangelaki Noa la ban'anandi band'ele mbo;
"Emi ndolila ngulu enami nda dikongo, la eko ekoyala 
nemba enda esambi enami la motshi. Ko, asokolalom'emi 
dikongo nd'adiko ana motshi, ngulu ekenyalomi nda 
dikongo, la emi ndokophwa esambi enami ekimi 
alosambedyaka inyo la djomba diuma dile la lomo."

 (Angolelo 9:13-15)


